
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

_____________________ 2015 թվականի N________-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 30-Ի N 864 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 1998 թվականի դեկտեմբերի 30-ի «Բնօգտագործման վճարի դրույքաչափերի մասին» N 864 որոշմամբ հաստատված՝ բնօգտագործման վճարի դրույքաչափերում կատարել հետևյալ լրացումները`
1) երկրորդ բաժնի 7-րդ և 9-րդ կետերը «մագնեզիումասիլիկատային ապարներ» բառերից հետո լրացնել «, տրակտոլիտ-պերիդոտիտային ապարներ» բառերով,
[bookmark: _GoBack]2) չորրորդ բաժնի 3-րդ և 5-րդ կետերը «մագնեզիումասիլիկատային ապարներ» բառերից հետո լրացնել «, տրակտոլիտ-պերիդոտիտային ապարներ» բառերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 30-Ի N 864 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 30.12.1998թ. «Բնօգտագործման վճարի դրույքաչափերի մասին» N864 որոշմամբ հաստատված բնօգտագործման վճարի դրույքաչափերի II բաժնի 7-րդ կետով հաստատված են բնօգտագործման վճարի դրույքաչափերը շինանյութերի արտադրության հումքի մարված պաշարների, մասնավորապես՝ ցեմենտի հումքի (կավեր, կրաքարեր, մագնեզիումասիլիկատային ապարներ) յուրաքանչյուր խորանարդ մետրի համար (6%), իսկ 9-րդ կետով՝  մետաղագործական, քիմիական, թեթև և արդյունաբերության այլ ճյուղերի հումքի մարված պաշարների, մանավորապես՝ մագնեզիումասիլիկատային ապարների յուրաքանչյուր տոննայի համար (4%): Դրույքաչափերի IV բաժնով սահմանված են բնօգտագործման վճարի հաստատագրված դրույքաչափերը, մասնավորապես 3-րդ կետով` ցեմենտի հումքի մարված պաշարների յուրաքանչյուր խորանարդ մետրի համար (կավերի, կրաքարերի, տրավերտինների համար՝ 360 դրամ, մագնեզիումասիլիկատային ապարների համար՝ 150 դրամ), իսկ 5-րդ կետով մագնեզիումասիլիկատային ապարների յուրաքանչյուր տոննայի համար 150 դրամ: 
ՀՀ կառավարության 30.12.1998թ. «Բնօգտագործման վճարի դրույքաչափերի մասին» N864 որոշմամբ հաստատված բնօգտագործման վճարի դրույքաչափերով տրակտոլիտ-պերիդոտիտային ապարների համար առանձին դրույքաչափեր սահմանված չեն: 2015թ. լիազոր մարմնի՝ ՀՀ էներգետիկայի և բնական պաշարների նախարարության կողմից արդեն տրվել է Շորժայի տրակտոլիտ-պերիդոտիտային ապարների հանքավայրի շահագործման թույլտվություն: Ներկայացած իրավական ակտի անհրաժեշտությունը պայմանավորված է  տրակտոլիտ-պերիդոտիտային ապարների մարված պաշարների համար բնօգտագործման վճարի դրույքաչափերի սահմանման անհրաժեշտությամբ: 
2. Առաջարկվող կարգավորման բնույթը
ՀՀ Գեղարքունիքի մարզի Շորժայի տրակտոլիտ-պերիդոտիտային ապարների հանքավայրի մշակման նախագծի համաձայն՝ հանքավայրի պաշարները B կարգով 1836 հազ.տ քանակով հաստատվել են ՀՀ ԷԲՊՆ ՕՀՊԳ-ի կողմից 14.05.2014թ. N375 արձանագրությամբ (աղբյուրը՝ ՀՀ բնապահպանության նախարարության պաշտոնական կայքէջ): Հանքավայրի պաշարները բավարարում են 10178-85 ԳՈՍՏ-ի պահանջներին, որպես հավելախառնուրդ պորտլանդցեմենտի արտադրությունում:
Ներկայացվող նախագծով առաջարկվում է տրակտոլիտ-պերիդոտիտային ապարների՝ որպես շինանյութերի արտադրության հումքի, ինչպես նաև մետաղագործական, քիմիական, թեթև և արդյունաբերության այլ ճյուղերի հումքի մարված պաշարների համար սահմանել բնօգտագործման վճարի նույն (այդ թվում՝ հաստատագրված) դրույքաչափերը, որոնք սահմանված են մագնեզիունասիլիկատային ապարների համար:  
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ Ֆինանսների նախարարության կողմից:
4. Ակնկալվող արդյունքը
Նախագծի ընդունման արդյունքում տրակտոլիտ-պերիդոտիտային ապարների մարված պաշարների համար կսահմանվեն բնօգտագործման վճարների առանձին դրույքաչափեր:
















ՀՀ ֆինանսների նախարար՝ Գագիկ Խաչատրյան


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 30-Ի N 864 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 1998 թվականի դեկտեմբերի 30-ի N 864 որոշման մեջ լրացումներ կատարելու մասին» Հայաստանի Հանրապետության կառավարության  որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ԴԵԿՏԵՄԲԵՐԻ 30-Ի N 864 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 1998 թվականի դեկտեմբերի 30-ի N 864 որոշման մեջ լրացումներ կատարելու մասին» Հայաստանի Հանրապետության կառավարության  որոշման նախագծի ընդունման կապակցությամբ այլ ՀՀ կառավարության որոշում ընդունել անհրաժեշտ չէ:

ՀՀ ֆինանսների նախարար՝ Գագիկ Խաչատրյան

